
				ఈ పుట అచ్చుదిద్దబడ్డది
తృతీయాశ్వాసము 105



మదనసమ్మోహనమార్గణ ముక్కల్కి

మరులుకొల్పుట కిమ్ము మంచిసొమ్ము

తే. తతసుగుణపేటి దివ్యసౌందర్యవాటి

వనితలకు మేటి మాధుర్యవచనధాటి

భావజునిఘోటి ముద్దురాధావధూటి

గాన మిల నేటివఱలోన దానిసాటి. 120


ఉ. మారునికేళిలోఁ జెఱఁగు మాసె నటంచును మాటు కేగ నే

సారెకుఁ బోకు నిల్వు మని జాఱుపయంటచెఱంగు పట్టినన్

మీఱినసిగ్గు నారజము మించినచూపులు చిన్నినవ్వు ల

వ్వారిగఁ గుల్కి కల్కి తల వంచిన దొక్కటి కోటి సేయదే. 121


ఉ. కన్నులఁ జెక్కుల న్మెడను గర్ణయుగమ్మునఁ గాముగీమునం

జన్నుల వీడె మెవ్వరిది చక్కెరబొమ్మ విచిత్ర మం చనన్

జిన్నిశిరంబు వంచి నునుసిగ్గు ముదం బరనవ్వు మీఱఁ దాఁ

దిన్నఁగ మోముఁ జూచి నగి త్రిప్పి మఱెవ్వరి దన్న దెన్నెదన్. 122


సీ. కాంచనకాంచికాఘనజఘనప్రభల్

హెచ్చఁగా నెదురొత్తు లిచ్చి యిచ్చి

రతనాలకుతికంటు రంగు లీనఁగ మీఱి

పారావతధ్వను ల్పలికి పలికి

ముంగరముత్యంబు ముద్దుగుల్కఁగఁజేరి

యొసపరికెమ్మోవి యొసఁగి యొసఁగి

తారహారమ్ములు తీ రొందఁగఁ జెలంగి

గుబ్బలచే ఱొమ్ము గ్రుమ్మి క్రుమ్మి

తే. సగము మొగిచినకనుఁగవ సగమునగవు

సగముసగ మగుపలుకులు సగము మఱుపు

కెలివి సగమును దగ రతిఁ గలిసి యలసి

లోలలోచన నాయెద వ్రాలుటెపుడొ. 123

